
КОМИ РЕСПУБЛИКАСА ЮРАЛЫСЬЛÖН

ИНДÖД

«Коми Республикаса оланпас, Коми Республикаса Государственнöй Сöветлöн шуöм, Коми Республикаса Юралысьлöн индöд да тшöктöм балаяс, сёрнитчöм (артмöдчöм) балаяс, кöнi сёрнитчысьнас лоö Коми Республика, Коми Республикаса Юралысьлы видлалöм вылö пыртанног вынсьöдöм йылысь» Коми Республикаса Юралысьлöн 2003 во апрель 10 лунся 80 №-а Индöдö вежсьöмъяс  пыртöм йылысь
Шуа:
1. Пыртны «Коми Республикаса оланпас, Коми Республикаса Государственнöй Сöветлöн шуöм, Коми Республикаса Юралысьлöн индöд да тшöктöм балаяс, сёрнитчöм (артмöдчöм) балаяс, кöнi сёрнитчысьнас лоö Коми Республика, Коми Республикаса Юралысьлы видлалöм вылö пыртанног вынсьöдöм йылысь» Коми Республикаса Юралысьлöн 2003 во апрель 10 лунся 80 №-а Индöдö татшöм вежсьöмъяс:

1) 3 пункт гижны тадзи:

«3. Тайö Индöдсö збыльмöдöм бöрся видзöдны Коми Республикаса Юралысьлöн да Коми Республикаса Правительстволöн Администрациялы.»;

2) 4 пункт лыддьыны вынтöмöн;

3)  Коми Республикаса оланпас, Коми Республикаса Государственнöй Сöветлöн шуöм, Коми Республикаса Юралысьлöн индöд да тшöктöм балаяс, сёрнитчöм (артмöдчöм) балаяс, кöнi сёрнитчысьнас лоö Коми Республика, Коми Республикаса Юралысьлы видлалöм вылö пыртанног, мый вынсьöдöма Индöдöн (содтöд), гижны выль редакцияын 1 №-а содтöдын индöм серти.

2. Лыддьыны вынтöмöн лыддьöг серти Коми Республикаса Юралысьлысь индöдъяс 2 №-а содтöдын индöм серти.

3. Тайö Индöдыс вынсялö сiйöс официальнöя йöзöдан лунсянь.

Коми Республикаса Юралысь                                              В.Торлопов

Сыктывкар

2009 вося февраль 25 лун

19 №

Коми Республикаса Юралысьлöн 

2009 во февраль 25 лунся 19 №-а 

Индöд дорö
1 №-а СОДТÖД

«ВЫНСЬÖДÖМА
Коми Республикаса Юралысьлöн 

2003 во апрель 10 лунся 80 №-а Индöдöн

(содтöд)

Коми Республикаса оланпас, Коми Республикаса Государственнöй Сöветлöн шуöм, Коми Республикаса Юралысьлöн индöд да тшöктöм балаяс, сёрнитчöм (артмöдчöм) балаяс, кöнi сёрнитчысьнас лоö Коми Республика, Коми Республикаса Юралысьлы видлалöм вылö
ПЫРТАННОГ

I. Панас

1. Тайö Пöрадокыс федеральнöй законодательство, Коми Республикаса Оланподув, «Коми Республикаса чина йöз да олöмö пöртысь власьт органъяс йылысь» Коми Республикаса Оланпас, Коми Республикаса мукöд нормативнöй правовöй акт серти урчитö  Коми Республикаса Юралысьлы видлалöм вылö Коми Республикаса Юралысьлöн правовöй акт балаяс, Коми Республикаса оланпас  балаяс (водзö – Коми Республикаса правовöй актъяс), сёрнитчöм (артмöдчöм) балаяс, кöнi сёрнитчысьнас лоö Коми Республика (водзö – сёрнитчöмъяс (артмöдчöмъяс), дасьтан да пыртан пöрадок.

2.  Коми Республикаса  правовöй акт балаяс, сёрнитчöм (артмöдчöм) балаяс Коми Республикаса Юралысьлы видлалöм вылö пыртöмын водзмöстчысьясöн вермасны лоны:
1) Коми Республикаса Правительствоö пырысьяс;

2) Коми Республикаса олöмö пöртысь власьт органъясса, Коми Республикаса Юралысьöн либö Коми Республикаса Правительствоöн котыртöм  Коми Республикаса государственнöй органъясса юрнуöдысьяс либö налысь могъяс олöмö пöртысь йöз.
Коми Республикаса правовöй акт примитöм йылысь, сёрнитчöмъяс (артмöдчöмъяс) кырымалöм йылысь вöзйöмъясöн Коми Республикаса Юралысь дорö шыöдчöмъяс, кутшöмъяс воисны тайö пунктын абу пасйöм органъяссянь да организацияяссянь, Коми Республикаса Юралысь либö Коми Республикаса Юралысьлöн тшöктöм серти Коми Республикаса Юралысьлöн да Коми Республикаса Правительстволöн Администрация (водзö – Администрация) ыстö Коми Республикаса государственнöй органъясö налöн компетенция серти видлалöм, лöсялана решение примитöм вылö да шыöдчысьлы сылысь шыöдчöм кузя кывкöртöдъяс йылысь вочакыв сетöм могысь.

3. Коми Республикаса правовöй акт бала, сёрнитчöм (артмöдчöм)  бала сы дорö сетöм материалъясöн, мый ыстöны Администрацияö, быть колö вöчны кабала вылын да электроннöя да пуктыны папкаö либö делöвöй кабалаяслы коркаö.

4. Коми Республикаса правовöй акт балаяс, сёрнитчöм (артмöдчöм)  балаяс да сы дорö сетöм материалъяс, мый дасьтöма Коми Республикаса Правительстволöн 2006 во август 18 лунся 201 №-а шуöмöн вынсьöдöм Коми Республикаса олöмö пöртысь власьт органъясын, Коми Республикаса Юралысьöн да Коми Республикаса Правительствоöн котыртöм Коми Республикаса государственнöй органъясын делопроизводство кузя типöвöй инструкциялöн  (водзö – Делопроизводство кузя типöвöй инструкция) 2.1 да 2.2 пунктъясса корöмъяс торкалöмöн, Коми Республикаса Юралысьлöн да Коми Республикаса Правительстволöн Государственно-правовöй веськöдланiн (водзö – Государственно-правовöй веськöдланiн) бöр бергöдöны водзмöстчысьлы видлавтöг куим уджалан лунöн.

5. Тайö Пöрадокöн урчитöм  Коми Республикаса правовöй акт балаяс, сёрнитчöм (артмöдчöм)  балаяс видлалан кад нюжöдны позьö сöмын Коми Республикаса Юралысьлöн либö Коми Республикаса Юралысьöн уполномочитöм мортлöн решение серти, эм кö чина мортлöн лöсялана акт бала видлалан кад нюжöдöм йылысь ас кадö сiйöс видлавны позьтöмлунсö подулалöмöн ходатайство да Коми Республикаса Юралысьлöн да Коми Республикаса Правительстволöн Администрацияса Юрнуöдысьлöн (водзö – Администрацияса Юрнуöдысь) лöсялана бала видлалан кад нюжöдны позянлун да нюжöдöм вöсна лоöмтор йылысь кывкöртöд.

6. Коми Республикаса Юралысьлöн правовöй актъяс, Коми Республикаса Оланпасъяс кырымалö Коми Республикаса Юралысь да найö вынсялöны Коми Республикаса законодательствоöн урчитöм пöрадок серти.

7. Администрация урчитöм пöрадок серти оформитö да ыстö Коми Республикаса Юралысьлысь правовöй акт, Коми Республикаса Оланпас, сёрнитчöм (артмöдчöм) копияяс.

II. Юридическöй экспертиза водзвыв вöчöм вылö Коми Республикаса правовöй акт балаяс сетан пöрадок 
8. Коми Республикаса правовöй акт бала тайö Пöрадоклöн 14, 15 пунктъясын пасйöм органъяскöд да организацияяскöд сöгласуйтöдз баласö вöзйысь вермö ыстыны Коми Республикаса правовöй акт бала Администрацияö юридическöй экспертиза водзвыв вöчöм вылö.
9. Юридическöй экспертиза водзвыв вöчсьö татшöм Коми Республикаса правовöй акт балаяс кузя:

1) Коми Республикаса оланпас балаяслысь, Коми Республикаса правовöй акт балаяс кындзи, кутшöмъяс серти вежсьöны мероприятиеяс да (либö) мероприятиеяс серти вежсьö сьöмöн могмöдöмыс, либö кöнi абуöсь вына законодательнöй актö вежсьöмъяс пыртöм кузя концептуальнöй вöзйöмъяс;

 2) федеральнöй законодательствоö вежсьöмъяс пыртöм кузя законодательнöй водзмöстчöмъяс йылысь Коми Республикаса Государственнöй Сöветлöн шуöм балаяс;

3) сёрнитчöм (артмöдчöм) балаяс;

4) положениеяс, пöрадокъяс вынсьöдöм йылысь либö йитöдъясöн  нормативнöй правовöя веськöдлöм йылысь, кутшöмъясöн Коми Республикаса Юралысь водзынджык  эз веськöдлы либö правовöя веськöдлан индöм пöрадоксö вежöм йылысь Коми Республикаса Юралысьлöн индöд балаяс.
10. Медым вöчны водзвыв юридическöй экспертиза бала вöзйысь ыстö Администрацияö тайö Пöрадоклöн 9 пунктын пасйöм Коми Республикаса правовöй акт бала кабала вылын сопроводительнöй письмööн да сiйöс видлалöм вылö колана материалъяс (гöгöрвоöдана гижöд, лöсялана бала дасьтöмын да примитöмын коланлунсö подулалысь документъяс).

Коми Республикаса правовöй акт бала дорö сопроводительнöй письмöын колö пасйыны, мый баласö ыстöма водзвыв юридическöй экспертиза вöчöм вылö.
11. Администрацияöн регистрируйтöм Коми Республикаса правовöй акт балаяс ыстöны Государственно-правовöй веськöдланiнö юридическöй экспертиза водзвыв вöчöм вылö.
12. Государственно-правовöй веськöдланiн вöчö воöм Коми Республикаса правовöй акт балаяслысь водзвыв юридическöй экспертиза Государственно-правовöй веськöдланiнö лöсялана бала воан кадпассянь татшöм кадколастö:

1) тайö Пöрадоклöн 9 пунктса 1, 2 подпунктъясын пасйöм балаяс серти – дас уджалан лунöн;

2) сёрнитчöм (артмöдчöм) балаяс серти – вит уджалан лунöн;

3) Коми Республикаса Юралысьлöн индöд балаяс серти – вит уджалан лунöн.

13. Коми Республикаса правовöй акт балаяслысь водзвыв юридическöй экспертизалöн кывкöртöдъяс серти Государственно-правовöй веськöдланiн сетö бала вöзйысьлы гижöда кывкöртöдöн тайö Пöрадоклöн 12 пунктын пасйöм кадколастö.

Государственно-правовöй веськöдланiн гижöда кывкöртöдын пасйö Коми Республикаса правовöй акт балаын индöм юалöмъяс правовöя веськöдлыны позянлун йылысь кывкöртöдъяс концептуальнöй положениеяс тöд вылын кутöмöн.

Водзвыв юридическöй экспертиза дугöдсьö сэк, кор сiйöс нуöдан кадколастö бала вöзйысь сетö Админмистрацияö урчитöм пöрадок серти оформитöм да сöгласуйтöм бала.

III. Коми Республикаса правовöй акт балаяс Коми Республикаса Юралысьлы видлалöм вылö дасьтан да пыртан пöрадок 
14. Коми Республикаса правовöй акт балаяс Коми Республикаса Юралысьлы видлалöм вылö сеттöдз Коми Республикаса правовöй акт бала вöзйысьлы колö быть сöгласуйтны:

1) Коми Республикаса государственнöй органъяслöн компетенцияö пырысь либö налöн интересъяслы инмысь юалöмъяс кузя – Коми Республикаса лöсялана государственнöй органъяскöд;

2) Коми Республикаса республиканскöй бюджет тшöт весьтö артыштöм рöскод кузя – Коми Республикаса сьöм овмöс министерствокöд да Коми Республикаса экономика сöвмöдан министерствокöд;

3) юалöмъяс кузя, збыльмöдöмыс кö вермас вöчны лёктор вöр-ва гöгöртаслы – Коми Республикаса вöр-ва озырлун да гöгöртас видзан министерствокöд;
4) Коми Республикаса государственнöй гражданскöй службакöд йитчöм юалöмъяс – Коми Республикаса государственнöй гражданскöй службаöн веськöдланiнкöд;

5) меставывса асвеськöдлöмö инмысь юалöмъяс кузя – Администрациялöн меставывса асвеськöдлан юалöмъяс кузя веськöдланiнкöд да колана дырйи меставывса асвеськöдлан органъяскöд;
6) Коми Республикаса государственнöй эмбурöн веськöдлöм да вöдитчöм кузя – Коми Республикаса эмбур агентствокöд;
7) экономикаын юалöмъяс кузя, а сiдзжö предприятиеяслöн да ас вылö уджалысьяслöн интересъяслы инмысь юалöмъяс кузя – Коми Республикаса вузасян да промышленносьт палатакöд;

8) удж юкöнын юалöмъяс кузя – Социальнöй да удж йитöдъясöн веськöдлöм кузя куим сёрнитчöм костын республиканскöй комиссиякöд;
9) общественнöй öтувъяслöн интересъяслы инмысь юалöмъяс кузя, а сiдзжö ветеранъяслы да вермытöмъяслы социальнöй отсöг сетан юалöмъяс кузя – лöсялана общественнöй öтувъяскöд;
10) федеральнöй законодательствоöн урчитöм быть сöгласуйтiгöн –олöмö пöртысь власьтлöн лöсялана федеральнöй органъяскöд либö налöн мутас органъяскöд.

15. Кор колö, Коми Республикаса правовöй акт балаяс Коми Республикаса Юралысьлы видлалöм вылö сеттöдз водзмöстчысьяс сöгласуйтöны  олöмö пöртысь власьт федеральнöй органъяскöд, налöн мутас органъяскöд, мукöд государственнöй органкöд, меставывса асвеськöдлан органъяскöд да организацияяскöд юалöмъяс серти, кутшöмъяс пырöны налöн компетенцияö  либö инмöны налöн интересъяслы.
16. Бала сöгласуйтöмыс пасйыссьö визаöн, кытчö пасйыссьö Коми Республикаса правовöй акт бала сöгласуйтысьлöн чин ним, кырымпас, а сiдзжö ним-вичлöн медводдза шыпасъяс да ов да сöгласуйтан кадпас. Визаясыс пуктыссьöны сöгласуйтан лист вылын, мый оформитöма тайö Пöрадоклöн 1 содтöдын индöм форма серти.

Баласö сöгласуйтöны сэк, кор абуöсь бала серти пасйöдъяс да вöзйöмъяс. Оз позь сöгласуйтны «Сöгласуйтöма татшöм пасйöдъяс да вöзйöмъяс тöд вылын кутöмöн» гижöдöн. 

17. Коми Республикаса правовöй акт бала сöгласуйтöмын öткажитiгöн бала воан лунсянь вит уджалан лунöн бала вöзйысьлы ыстöны письмö, кöнi быть колö пасйыны, мый видлалöм бöрын баласö абу сöгласуйтöма бала серти пасйöдъяс да вöзйöмъяс индöмöн.

Та дырйи оз позь бöр бергöдны баласö бала серти пасйöдъяс да вöзйöмъяс пасйытöг «бурмöдöм вылö» гижöдöн.

18. Бала вöзйысь Коми Республикаса правовöй акт бала сöгласуйтöмын öткажитöм воöмсянь:

1) сöгласитчö кö воöм пасйöдъясöн да вöзйöмъясöн, бурмöдö баласö воöм пасйöдъясöн да вöзйöмъясöн да ыстö бурмöдöм Коми Республикаса правовöй акт баласö выльысь сöгласуйтöм вылö органъяслы, организацияяслы, кутшöмъясöс пасйöма тайö Пöрадоклöн 14 пунктын да кутшöмъяссянь воöма сöгласуйтöмын öткажитöм;

 2) оз кö сöгласитчы воöм пасйöдъясöн да вöзйöмъясöн, оформитö видзöдласын торъялöмъяслысь таблица да ыстö баласö сы дорö став материалъясöн Администрацияö.

19. Коми Республикаса правовöй акт балаяс, кутшöмъяс воисны тайö Пöрадоклöн 14 пунктын пасйöм ыштысь органъяслы, организацияслы выльысь сöгласуйтöм вылö, быть колö видлавны документъяс босьтан кадпассянь куим уджалан лунöн.

Кор бала медводдзаысь сöгласуйтiгöн  пасйöм став пасйöдъяссö да вöзйöмъяссö бала вöзйысь тöд вылö босьтiс, сэки Коми Республикаса правовöй акт бала сöгласуйтöмын öткажитны оз позь.
20. Коми Республикаса правовöй акт бала, кутшöм текстö сiйöс сöгласуйтiгöн воöм пасйöдъяс да вöзйöмъяс тöд вылын кутöмöн пыртöма тöдчана вежсьöмъяс, быть колö выльысь сöгласуйтны тайö Пöрадоклöн 19 пунктын пасйöм кадколастö.
21. Тайö Пöрадокöн да Делопроизводство кузя типöвöй инструкцияöн урчитöм пöрадок серти Коми Республикаса дасьтöм, оформитöм да сöгласуйтöм правовöй акт бала ыстöны Администрацияö.
22. Оланпас бала пыртiгöн бала вöзйысь сетö:

1) сопроводительнöй письмö;
2) Коми Республикаса Государственнöй Сöветö оланпас бала пыртöм йылысь Коми Республикаса Юралысьлысь письмö бала, кöнi гижöма Коми Республикаса Государственнöй Сöветлöн заседание вылын оланпас бала видлалiгöн Коми Республикаса Юралысьöс торъя петкöдлысьöс индöм йылысь вöзйöм;

3) оланпас бала текст;

4) оланпас бала дорö гöгöрвоöдана гижöд, кöнi дженьыдика восьтöма оланпас бала сюрöссö, сiйöс примитöмын коланлунсö подулалöмöн, сiйöс примитöмын социально-экономическöй да мукöд лоöмтор прогнозируйтöмöн;

5) оланпас бала примитöм бöрын лоöм рöскод финансово-экономическöя подулалöм;
6) оланпас бала дорö правовöя веськöдлан тайö юкöнын законодательство йылысь справка;
7) Коми Республикаса оланпасъяс да Коми Республикаса мукöд нормативнöй правовöй акт лыддьöг, кодъясöс киритöм, вежöм, содтöм либö примитöм вылö ковмас примитны Коми Республикаса оланпас;
8) оланпас бала серти государственнöй экологическöй экспертизалысь кывкöртöд сэк, кор сiйöс колö вöчны федеральнöй оланпасъяс серти;
9) оланпас бала серти мукöд документ да кывкöртöд сэк, кор тайö быть колö сетны законодательство серти;

10) документъяс, кутшöмъяс эскöдöны урчитöм пöрадок серти оланпас бала сöгласуйтöм;

11) оланпас бала серти сöгласуйтан своднöй лист, кытчö пырö став сöгласуйтöм йылысь юöръяс да кутшöмöс оформитöма тайö Пöрадок дорö 1 содтöдын индöм форма серти;

12) тайö Пöрадокöн урчитöм случайяс дырйи оланпас бала серти видзöдласын торъялöмъяслысь таблица.

Лöсялана финансöвöй во вылö Коми Республикаса республиканскöй бюджет йылысь Коми Республикаса оланпас бала да лöсялана финансöвöй во вылö Коми Республикаса медицинскöя быть страхуйтан фондлöн бюджет йылысь Коми Республикаса оланпас бала сетöны «Коми Республикаын бюджетнöй система да бюджетнöй процесс йылысь» Коми Республикаса Оланпаслöн 71 да 48 статьяясöн урчитöм документъясöн да материалъясöн да тайö пунктöн урчитöм документъясöн öттшöтш.

23. Коми Республикаса Юралысьлöн правовöй акт балаяс пыртiгöн бала вöзйысь сетö:
1) сопроводительнöй письмö;

2) Коми Республикаса Юралысьлысь правовöй акт бала текст;

3) гöгöрвоöдана гижöд, кöнi дженьыдика восьтöма оланпас бала сюрöссö, сiйöс примитöмын коланлунсö подулалöмöн, Коми Республикаса Юралысьлöн правовöй акт примитöмын социально-экономическöй да мукöд лоöмтор прогнозируйтöмöн;

4) Коми Республикаса Юралысьлöн правовöй акт примитöм бöрын лоöм рöскод финансово-экономическöя подулалöм;

5) оланпас бала серти мукöд документ да кывкöртöд сэк, кор тайö быть колö сетны законодательство серти;
6) оланпас бала серти сöгласуйтан своднöй лист, кытчö пырö став сöгласуйтöм йылысь юöръяс да кутшöмöс оформитöма тайö Пöрадок дорö 1 содтöдын индöм форма серти;

7) тайö Пöрадокöн урчитöм случайяс дырйи тайö Пöрадок дорö 2 содтöдын индöм форма серти оланпас бала кузя видзöдласын торъялöмъяслысь таблица.

8) Коми Республикаса Юралысьлысь решение сыöн кырымалöм бöрын мöдöдалан индöд.
24. Администрацияöн пасйöм Коми Республикаса правовöй акт балаяс ыстöны Государственно-правовöй веськöдланiнö сетöм материалъяслöн тайö Пöрадоклöн, Делопроизводство кузя типöвöй инструкциялöн корöмъяслы лöсялöмсö прöверитöм могысь да юридическöй экспертиза вöчöм могысь.

25. Кор колö, Государственно-правовöй веськöдланiн сöгласуйтö Коми Республикаса правовöй акт бала Администрациялöн тэчасса юкöдувъяскöд. Администрациялöн тэчасса юкöдувъяс баласö сöгласуйтöны воан лунсянь вит уджалан лунöн да оформитöны тайö Пöрадоклöн 16, 17 пунктъясса корöмъяс серти.

26. Государственно-правовöй веськöдланiн вöчö Коми Республикаса воöм правовöй акт балаяслы юридическöй экспертиза Государственно-правовöй веськöдланiнö лöсялана бала воан лунпассянь татшöм кадколастö:

1) оланпас балаяс – кызь уджалан лунöн;

2) концепцияяс, положениеяс, пöрадокъяс, регламентъяс, мероприятиеяс, лыддьöгъяс (реестръяс), планъяс да с.в. вынсьöдöм (ошкöм) йылысь   Коми Республикаса Юралысьлöн правовöй акт балаяс – дас уджалан лунöн;

3) Коми Республикаса Юралысьлöн мукöд правовöй акт бала – вит уджалан лунöн.

27. Абу кö тайö Пöрадоклöн 28 пунктын пасйöм лоöмторъяс, Коми Республикаса правовöй акт бала кузя юридическöй экспертизалöн кывкöртöдъяс серти Государственно-правовöй веськöдланiн сiйöс помöдз лöсьöдö, сы лыдын, колö кö, сiйöс сöгласуйтö бала вöзйысьöс петкöдлысьлöн участвуйтöмöн.

Государственно-правовöй веськöдланiнöн Коми Республикаса правовöй акт бала сöгласуйтöмыс оформитсьö Государственно-правовöй веськöдланiнса начальниклöн либö сiйöс вежысьлöн визаöн, мый пуктöма  Коми Республикаса правовöй акт балалöн медводдза экземплярлöн (подлинниклöн) медбöръя лист вылын улыс юкöнын. Визаын гижсьö сöгласуйтан кадпас да кырымпас.

Государственно-правовöй веськöдланiн Коми Республикаса сöгласуйтöм правовöй акт баласö ыстö видлалöм да сöгласуйтöм вылö Коми Республикаса Юралысьöс вежысьлы (уджмогъяс юклöм серти).

28. Коми Республикаса правовöй акт бала кузя юридическöй экспертизалöн кывкöртöдъяс серти Государственно-правовöй веськöдланiн ыстö сiйöс гижöда кывкöртöдöн вöзйысьлы либö Коми Республикаса Юралысьöс вежысьлы (уджмогъяс юклöм серти) сэк, кор:

1) эмöсь правовöй сяма пасйöдъяс, кутшöмъясöс оз позь бырöдны бала вöзйысьöс петкöдлыськöд  Коми Республикаса правовöй акт бала бурмöдiгöн;

2) колö пыртны Коми Республикаса правовöй акт баласа текстö бала текст кузя тöдчана вежсьöмъяс.

29. Государственно-правовöй веськöдланiнлöн гижöда кывкöртöдын пасйыссьöны:

1) Коми Республикаса правовöй акт балаын пасйöм юалöмъяс правовöя веськöдлöм йылысь кывкöртöдъяс;
2) нормативнöй правовöй актъясö правовöй сяма пасйöдъяс, мыйяслы оз лöсяв Коми Республикаса правовöй акт бала (сылöн юкöн);

3) сетöм пасйöдъяс тöд вылын кутöмöн правовöя веськöдлöм кузя вöзйöмъяс.

30.  Государственно-правовöй веськöдланiнлöн кывкöртöдын пасйöм пасйöдъяс тöд вылын кутöмöн Коми Республикаса правовöй акт бала бурмöдöм бöрын бала вöзйысь мöдысь ыстö индöм баласö Государственно-правовöй веськöдланiнлöн кывкöртöд кузя видзöдласын торъялöмъяслöн таблица содтöмöн, мый оформитöма тайö Пöрадок дорö 2 содтöдса форма  серти, тöд вылö босьттöм пасйöдъяс юкöнын.

Государственно-правовöй веськöдланiн Коми Республикаса правовöй акт бала Государственно-правовöй веськöдланiнлöн кывкöртöд серти видзöдласын торъялöмъяслöн таблицакöд воöм бöрын ыстö баласö Коми Республикаса Юралысьöс вежысьлы (уджмогъяс юклöм серти).

Коми Республикаса Юралысьöс вежысь  Коми Республикаса правовöй акт бала видлалан кывкöртöдъяс серти:

1) либö сiйöс сöгласуйтö да ыстö Государственно-правовöй веськöдланiнö;

2) либö сiйöс бöр бергöдö бала вöзйысьлы бурмöдöм вылö гижöм пасйöдъяссö тöд вылö босьтöмöн.

32. Коми Республикаса Юралысьöс вежысьöн (уджмогъяс юклöм серти) сöгласуйтöм бöрын Государственно-правовöй веськöдланiн коланлун серти ыстö Коми Республикаса правовöй акт баласö Коми Республикаса Юралысьöс мукöд вежысьлы.

33. Коми Республикаса Юралысьöс вежысьясöн Коми Республикаса видлалöм да сöгласуйтöм правовöй акт бала, кöнi абуöсь видзöдласын торъялöмъяс, сетсьö Государственно-правовöй веськöдланiнö, медым водзö сетны Коми Республикаса Юралысьöс Медводдза вежысьлы сöгласуйтöм вылö. Коми Республикаса правовöй акт бала видлалан кывкöртöдъяс серти Коми Республикаса Юралысьöс Медводдза вежысь тайö баласö сöгласуйтö (оз сöгласуйт сöгласуйтöмлысь помкаяс пасйöмöн) да ыстö сiйöс Государственно-правовöй веськöдланiнö Коми Республикаса Юралысьлы видлалöм вылö сетöм могысь.

 Коми Республикаса Юралысьöс Медводдза вежысь примитö татшöм решениеясысь öтиöс:
1) Коми Республикаса правовöй акт бала сöгласуйтöм да Коми Республикаса Юралысьлы видлалöм вылö сiйöс сетöм йылысь. Та дырйи пасйöм баласö ыстöны Государственно-правовöй веськöдланiнö;
2) Коми Республикаса правовöй акт бала Коми Республикаса Юралысьöс вежысьлы (уджмогъяс юклöм серти) видзöдласын торъялöмъяс бырöдöм могысь ыстöм йылысь.

35. Коми Республикаса Юралысьöс Медводдза вежысь видлалö Коми Республикаса правовöй акт балаяссö воан лунсянь дас уджалан лунöн, Коми Республикаса Юралысьöс вежысьяс видлалöны воан лунсянь вит уджалан лунöн.

Коми Республикаса правовöй акт бала сöгласуйтöмыс оформитсьö Коми Республикаса Юралысьöс Медводдза вежысьлöн,  Коми Республикаса Юралысьöс вежысьяслöн визаöн, мый пуктöма  Коми Республикаса правовöй акт бала медводдза экземплярлöн (подлинниклöн) медбöръя лист вылын улыс юкöнын. Визаын гижсьö сöгласуйтан кадпас да кырымпас.

36. Государственно-правовöй веськöдланiн Коми Республикаса правовöй акт бала кузя, кутшöмöс колö мöдöдны Коми Республикаса Юралысьлы видлалöм вылö, нуöдö кыв боксянь экспертиза вит уджалан лунöн, уна листа кузя (20 листысь унджык) – дас уджалан лунöн.

37. Бланокъяс вылын Коми Республикаса Государственнöй Сöветö оланпас бала пыртöм йылысь Коми Республикаса Юралысьлöн оформитöм письмö балаяс на дорö оланпас балаяс содтöмöн, Коми Республикаса Юралысьлöн правовöй акт балаяс сетöны Администрацияса Юрнуöдысьлы   Коми Республикаса Юралысьлы сетöм могысь.

38. Администрацияса Юрнуöдысь либö сылысь могъяс олöмö пöртысь морт йöзöдö Коми Республикаса Юралысьлысь кырымалöм правовöй актъяс лэдзöм, а сiдзжö ыстö Коми Республикаса Государственнöй Сöветö Коми Республикаса Государственнöй Сöветö оланпас бала пыртöм йылысь Коми Республикаса Юралысьлысь письмöяс на дорö оланпас балаяс содтöмöн.
39. Ыстöм вылö регистрируйтöм да оформитöм Коми Республикаса Юралысьлöн правовöй актъяс серти вöчöны копияяс, мыйясöс эскöдöны Администрациялöн тэчас юкöдувса печатьöн, кодлöн могыс законодательство серти ыстыны Коми Республикаса государственнöй власьт органъясö,  мукöд государственнöй органö Коми Республикаса нормативнöй правовöй акт копияяс ыстöм.
Коми Республикаса Юралысьлöн правовöй акт копияяс, мый серти пыртсьöны вежсьöмъяс Коми Республикаса Юралысьлöн водзвыв йöзöдöм правовöй актъясö, ыстöны органъяслы да организацияяслы (налöн правопреемникъяслы), кодъяслы водзджык ыстылiсны Коми Республикаса Юралысьлысь примитöм правовöй акт копияяс.

IV. Коми Республикаса Юралысьлöн правовöй актъяс кузя пыртöм Коми Республикаса прокурорлöн паныда гижöд либö шыöдчöм видлалан кывкöртöдъяс серти Коми Республикаса Юралысьлысь правовöй акт балаяс дасьтöмлöн аслыспöлöслунъяс
40. Администрацияöн регистрируйтöм Коми Республикаса Юралысьлöн правовöй актъяс кузя пыртöм Коми Республикаса прокурорлöн паныда гижöдъяс либö Коми Республикаса прокурорлöн шыöдчöмъяс (водзö – прокурорöн видзöдан актъяс) ыстöны  Государственно-правовöй веськöдланiнö найöс видлалöм кузя удж котыртöм могысь.

41. Тайö Пöрадоклöн 40 пунктын пасйöм прокурорöн видзöдан актъяс видлалан кывкöртöдъяс серти Государственно-правовöй веськöдланiн дасьтö:

1)  Коми Республикаса прокурорлöн подувъяскöд сöгласитчигöн -  Коми Республикаса Юралысьлöн правовöй актö вежсьöмъяс пыртöм йылысь либö Коми Республикаса Юралысьлысь правовöй акт вынтöмöн лыддьöм йылысь Коми Республикаса Юралысьлысь правовöй акт бала, мый серти воис  прокурорöн видзöдан акт;

а) кык уджалан лунöн - Коми Республикаса прокурорлöн паныда гижöд видлалан кывкöртöдъяс серти;
б) вит уджалан лунöн - Коми Республикаса прокурорлöн шыöдчöм видлалан кывкöртöдъяс серти;

2) Коми Республикаса прокурорлöн подувъясöн сöгласитчытöг вочакыв бала:

а) вит календарнöй лунöн - Коми Республикаса прокурорлöн паныда гижöд видлалан кывкöртöдъяс серти;

б) дас календарнöй лунöн - Коми Республикаса прокурорлöн шыöдчöм видлалан кывкöртöдъяс серти.

Кор колö, Государственно-правовöй веськöдланiн корö Коми Республикаса государственнöй органъяссянь Коми Республикаса прокурорлы вочакыв бала дасьтöм вылö колана юöръяс.  Пасйöм органъяс ыстöны юöръяссö Государственно-правовöй веськöдланiнö кадколастысь оз дырджык:
1) кык календарнöй лунысь - Коми Республикаса прокурорлöн паныда гижöд видлалан кывкöртöдъяс серти;

2) куим уджалан лунысь - Коми Республикаса прокурорлöн шыöдчöм видлалан кывкöртöдъяс серти.
42. Коми Республикаса Юралысьлысь дасьтöм правовöй акт бала Государственно-правовöй веськöдланiн ыстö видлалöм да сöгласуйтöм вылö Коми Республикаса Юралысьöс вежысьлы (уджмогъяс юклöм серти), Коми Республикаса лöсялана государственнöй органъясöн юрнуöдысьяслы. Тайö пунктын пасйöм йöз видлалöны да сöгласуйтöны Коми Республикаса Юралысьлысь правовöй акт бала татшöм кадколастö:
1) Государственно-правовöй веськöдланiнöн урчитöм кадколастö - Коми Республикаса прокурорлöн паныда гижöд видлалан кывкöртöдъяс серти Коми Республикаса Юралысьлысь дасьтöм правовöй акт бала;

2) куим уджалан лунöн - Коми Республикаса прокурорлöн шыöдчöм видлалан кывкöртöдъяс серти Коми Республикаса Юралысьлысь дасьтöм правовöй акт бала.

43. Государственно-правовöй веськöдланiн Коми Республикаса Юралысьлöн правовöй акт бала серти сöгласуйтöм, пасйöдъяс да вöзйöмъяс воигöн видлалö найöс, бурмöдö баласö, кор эм видзöдласын торъялöмъяс, дасьтö видзöдласын торъялöмъяслысь таблица татшöм кадколастö:

1) öти уджалан лунöн - Коми Республикаса прокурорлöн паныда гижöд видлалан кывкöртöдъяс серти Коми Республикаса Юралысьлöн дасьтöм правовöй акт бала серти;

2) куим уджалан лунöн - Коми Республикаса прокурорлöн шыöдчöм видлалан кывкöртöдъяс серти Коми Республикаса Юралысьлöн дасьтöм правовöй акт бала серти.

Коми Республикаса Юралысьлöн правовöй акт бала сöгласуйтöмъясöн, видзöдласын торъялöмъяса таблица содтöдöн (эм кö бала серти видзöдласын торъялöмъяс) ыстöны сöгласуйтöм вылö Коми Республикаса Юралысьöс Медводдза вежысьлы, кодi видлалö да сöгласуйтö пасйöм баласö:

1) кык календарнöй лунöн - Коми Республикаса прокурорлöн паныда гижöд видлалан кывкöртöдъяс серти;

2) вит уджалан лунöн - Коми Республикаса прокурорлöн шыöдчöм видлалан кывкöртöдъяс серти.

44. Государственно-правовöй веськöдланiнöн оформитöм Коми Республикаса Юралысьлöн правовöй акт бала, видзöдласын торъялöмъяса таблица содтöмöн (эм кö бала серти видзöдласын торъялöмъяс) ыстöны Администрацияса Юрнуöдысьлы Коми Республикаса Юралысьлы водзö сетöм вылö öти уджалан лунöн. 
45. Государственно-правовöй веськöдланiнöн дасьтöм Коми Республикаса прокурорлöн подувъясöн сöгласитчытöм йылысь вочакыв бала ыстöны Коми Республикаса Юралысьöс вежысьлы (уджмогъяс юклöм серти) сöгласуйтöм вылö. Сöгласуйтöны татшöм кадколастö:
1) кык календарнöй лунöн - Коми Республикаса прокурорлöн паныда гижöд видлалан кывкöртöдъяс серти;

2) куим уджалан лунöн - Коми Республикаса прокурорлöн шыöдчöм видлалан кывкöртöдъяс серти.

Коми Республикаса Юралысьöс вежысьöн (уджмогъяс юклöм серти) сöгласуйтöм Коми Республикаса прокурорлöн подувъясöн сöгласитчытöм йылысь вочакыв бала ыстöны Коми Республикаса Юралысьöс Медводдза вежысьлы. Сöгласуйтöны татшöм кадколастö:

1) кык календарнöй лунöн - Коми Республикаса прокурорлöн паныда гижöд видлалан кывкöртöдъяс серти;

2) вит уджалан лунöн - Коми Республикаса прокурорлöн шыöдчöм видлалан кывкöртöдъяс серти.

46. Законодательствоöн урчитöм кадколастö прокурорöн видзöдан акт кузя кывкöртöдъяс серти ыстöны Коми Республикаса прокурорлы Коми Республикаса Юралысьлысь правовöй акт копия либö Коми Республикаса прокурорлöн подувъяскöд абу сöгласитчöм йылысь вочакыв.
V. Сёрнитчöм (артмöдчöм) балаяс пыртан да видлалан пöрадок
47. Коми Республикаса Юралысьлöн, сылöн вежысьяслöн тшöктöм серти сёрнитчöм (артмöдчöм) бала дасьтöмын кывкутысьöн лоö Коми Республикаса государственнöй орган.

48. Сёрнитчöм (артмöдчöм) бала вöчысь сiйöс пыртiгöн сетö татшöм документъяс:

1) кабала да магнитнöй носительяс вылын сёрнитчöм (артмöдчöм) бала текст;

2) сёрнитчöм (артмöдчöм) кырымалöмын коланлунсö да правовöй подувсö, сылысь могъяссö, медшöр положениеяссö подулалöмöн, сiйöс кырымалöмын социально-экономическöй да мукöд лоöмтор прогнозируйтöмöн, финансово-экономическöй рöштшöтöн гöгöрвоöдана гижöд;

3) Коми Республикаса Юралысьöс вежысьлöн (уджмогъяс юклöм серти) сöгласуйтöм;
4) Коми Республикаса сьöм овмöс министерствокöд да Коми Республикаса экономика сöвмöдан министерствокöд сöгласуйтöм, сёрнитчöм (артмöдчöм) серти лоö кö Коми Республикаса республиканскöй бюджетысь рöскод;
5) Администрациялöн ортсыса йитöдъясöн да сёрнигижöдъясöн веськöдланiнкöд сöгласуйтöм, сёрнитчöм (артмöдчöм) балаыс кö инмö войтыркостса да ортсыса экономическöй йитöдъясö, а сiдзжö Россия Федерацияса субъектъяскöд Коми Республикалöн öтвылысь уджалöмö;

6) тайö Пöрадоклöн 14, 15 пунктъяс серти мукöд интересуйтчысь органкöд да организациякöд сöгласуйтöм;

7) Коми Республикаса Оланподулысь 73 статьялы лöсялiгöн Коми Республикаса Государственнöй Сöветлысь решение бала, а сiдзжö Коми Республикаса Государственнöй Сöветлöн заседаниеяс да сылöн комитетъяслöн заседаниеяс вылын бала видлалiгöн Коми Республикаса Юралысьöс торъя петкöдлысьлöн кандидатура кузя вöзйöмъяс;

8) Коми Республикаса Юралысьöн кырымалöм сёрнитчöм (артмöдчöм) да (либö) сылысь копияяс мöдöдалан индöд.

49. Сёрнитчöм (артмöдчöм)  бала сы дорö дасьтöм документъясöн ыстöны Администрацияö.
50. Администрацияöн пасйöм сёрнитчöм (артмöдчöм) бала ыстöны Государственно-правовöй веськöдланiнö дас уджалан лунöн тайö Пöрадоклöн, Делопроизводство кузя типöвöй инструкциялöн корöмъяслы  сетöм материалъяслöн лöсялöмсö видлалöм вылö да тайö Пöрадоклöн 27-30 пунктъясöн урчитöм пöрадок серти юридическöй экспертиза вöчöм вылö.

51. Сёрнитчöм (артмöдчöм) бала, мыйлы вöчисны юридическöй экспертиза да кытчö пуктiсны Государственно-правовöй веськöдланiнса начальниклысь виза, ыстöны сöгласуйтöм вылö Коми Республикаса Юралысьöс Медводдза вежысьлы.

52. Коми Республикаса Юралысьöс Медводдза вежысьöн сöгласуйтöм  бöрын сёрнитчöм (артмöдчöм) бала ыстöны Государственно-правовöй веськöдланiнö, медым вит уджалан лунöн  нуöдöны кыв боксянь экспертиза да Коми Республикаса Юралысьлы видлалöм вылö водзö сетöм могысь лöсялана ногöн оформитны.

53. Кор сёрнитчöмсö (артмöдчöмсö) вынсьöдö Коми Республикаса Государственнöй Сöвет, сэки Коми Республикаса Государственнöй Сöветö сылысь баласö да сопроводительнöй письмö баласö сетöны Коми Республикаса Юралысьлы Коми Республикаса Государственнöй Сöветын сiйöс водзвыв видлалöм вылö сёрнитчöм (артмöдчöм) бала пыртöм йылысь решение примитöм могысь.

54. Коми Республикаса Государственнöй Сöветын сёрнитчöм (артмöдчöм) бала видлалан кывкöртöдъяс серти Коми Республикаса Юралысь примитö сёрнитчöм (артмöдчöм) кырымалöм йылысь решение.

VI. Коми Республикаса оланпас балаяс дасьтан планъяс вынсьöдöм йылысь Коми Республикаса Юралысьлысь правовöй акт балаяс дасьтöмын аслыспöлöслунъяс
55. Оланпас вöзъян право збыльмöдiгöн Коми Республикаса Юралысь вермö пыртны Коми Республикаса Государственнöй Сöветö Коми Республикаса оланпас балаяс, Коми Республикаса выль оланпасъяс дасьтöм да примитöм йылысь законодательнöй вöзйöмъяс, а сiдзжö Коми Республикаса Государственнöй Сöветлысь шуöм балаяс.

56. Оланпас балаяс кузя удж збыльмöдöны Коми Республикаса Правительстволöн правовöй актъяс серти, мый кузя дасьтöны оланпас балаяс, Коми Республикаса Юралысьлöн, сылöн вежысьяслöн, Администрацияса Юрнуöдысьлöн тшöктöмъяс серти.

Коми Республикаса Юралысь вермö котыртны да вынсьöдны Коми Республикаса Юралысьлысь оланпас балаяс кузя план.

 57.    Коми Республикаса Юралысьлысь оланпас балаяс кузя вöзйöмъяс дасьтöм могысь Коми Республикаса Государственнöй Сöветын Коми Республикаса Юралысьöс да Коми Республикаса Правительствоöс пыр  петкöдлысь (водзö – Пыр петкöдлысь) корö Коми Республикаса государственнöй органъяссянь Коми Республикаса оланпас бала дасьтыны планируйтöм йылысь юöр, Коми Республикаса выль оланпасъяс дасьтöм да примитöм йылысь законодательнöй вöзйöмъяс, а сiдзжö локтан во вылö Коми Республикаса Государственнöй Сöветлысь шуöм балаяс, урчитö найöс сетан кадколаст да видзöдö ас кадö сетöм бöрся.

58. Тайö Пöрадоклöн 57 пункт серти корöм юöрсö колö сöгласуйтны Коми Республикаса Юралысьöс вежыськöд (уджмогъяс юклöм серти) да сэтчö пасйыны:
1) оланпас бала примитöмын коланлунсö подулалöм да сылысь концепция, кытчö пырö öтувъя сюрöс да медшöр положениеяс;

2) оланпас бала дасьтан этапъяс (кадколастъяс), сы лыдын Коми Республикаса Юралысьлы оланпас бала сетöм кузя планируйтан кадколаст да Коми Республикаса Государственнöй Сöветö оланпас бала сетöмын планируйтан кадколаст кузя вöзйöмъяс.

Кор оланпас баласö дасьтöны Коми Республикаса некымын государственнöй орган, сэки юöрын колö пасйыны оланпас бала соисполнитель-вöчысьöс да колö сöгласуйтны сыкöд тайö баласö. 

 59. Тайö Пöрадоклöн 58 пунктын пасйöм юöр вылö подуласьöмöн Пыр петкöдлысь дасьтö Коми Республикаса Юралысьлöн оланпас балаяс кузя ылöса план вынсьöдöм йылысь Коми Республикаса Юралысьлысь правовöй акт бала да ыстö сiйöс Государственно-правовöй веськöдланiнö юридическöй экспертиза вöчöм вылö. 

Государственно-правовöй веськöдланiнлöн гижöда кывкöртöд вылö подуласьöмöн Пыр петкöдлысь бурмöдö Коми Республикаса Юралысьлöн оланпас балаяс кузя ылöса план вынсьöдöм йылысь Коми Республикаса Юралысьлысь правовöй акт бала да ыстö сiйöс Государственно-правовöй веськöдланiнö сöгласуйтöм вылö.

Государственно-правовöй веськöдланiнöн сöгласуйтöм Коми Республикаса Юралысьлöн правовöй акт бала ыстöны Коми Республикаса Юралысьöс вежысьяслы сöгласуйтöм вылö.

60. Коми Республикаса Юралысьлöн оланпас балаяс кузя ылöса план вынсьöдöм йылысь Коми Республикаса Юралысьлысь правовöй акт бала Коми Республикаса Юралысьлы видлалöм вылö сетö Пыр петкöдлысь локтан во заводитчытöдз мунысь волöн ноябр 15 лунöдз.

Коми Республикаса оланпас, 
Коми Республикаса Государственнöй Сöветлöн шуöм, 
Коми Республикаса Юралысьлöн индöд да тшöктöм балаяс, 
сёрнитчöм (артмöдчöм) балаяс, кöнi сёрнитчысьнас лоö 
Коми Республика, Коми Республикаса Юралысьлы 
видлалöм вылö пыртанног дорö 
1 СОДТÖД

Бала сöгласуйтан

ЛИСТ

________________________________________________________
(Коми Республикаса правовöй акт балалöн сикас да сылöн ним)
Бала пыртiс 

__________________________________________________________

(Коми Республикаса правовöй акт бала
____________________________________________________________

вöзйысь)

____________________________________________________________

(ов, ним да вич инициалъяс)

	Бала сöгласуйтысь мортлöн чин 
	Бала сöгласуйтысь  мортлöн ов, ним да вич инициалъяс
	Сöгласуйтан кывкöртöд,

кадпас

	
	
	


Коми Республикаса оланпас, 
Коми Республикаса Государственнöй Сöветлöн шуöм, 
Коми Республикаса Юралысьлöн индöд да тшöктöм балаяс, 
сёрнитчöм (артмöдчöм) балаяс, кöнi сёрнитчысьнас лоö 
Коми Республика, Коми Республикаса Юралысьлы 
видлалöм вылö пыртанног дорö 

2 СОДТÖД

БАЛА ДОРÖ ТОРЪЯЛÖМЪЯСЛÖН ТАБЛИЦА

________________________________________________________

(Коми Республикаса правовöй акт балалöн сикас)

__________________________________________________________

(Коми Республикаса правовöй акт балалöн ним)

	Д/в № 
	Бала сöгласуйтысьлöн ов, ним да вич инициалъяс, чин
	Сöгласуйтан кывкöртöд (бала серти пасйöм пасйöдъяс да вöзйöмъяс)
	Воöм пасйöдъяс да вöзйöмъяс видлалöмлöн кывкöртöд

	1
	2
	3
	4

	
	
	
	


Бала вöзйысьлöн
чин     ____________     (ов, ним да вич инициалъяс)

                (кырымпас)
Коми Республикаса Юралысьлöн 
2009 во февраль 25 лунся 19 №-а Индöд дорö 

2 №-а СОДТÖД

Коми Республикаса Юралысьлöн вынтöммöм Индöд

ЛЫДДЬÖГ

1. «Коми Республикаса Юралысьлöн решениеяс вылö прокурорöн видзöдан актъяс видлаланног йылысь положениеяс вынсьöдöм йылысь» Коми Республикаса Юралысьлысь 2004 во июль 28 лунся 101 №-а Индöд.

2. «Коми Республикаса Юралысьлöн решениеяс вылö прокурорöн видзöдан актъяс видлаланног йылысь положениеяс вынсьöдöм йылысь» Коми Республикаса Юралысьлöн 2004 во июль 28 лунся 101 №-а Индöдö вежсьöмъяс пыртöм йылысь» Коми Республикаса Юралысьлысь 2004 во октябр 6 лунся 141 №-а Индöд.

Вудж. Коснырева Е.Г., 31434 пас 
